
Shri Ram Janki Baithe Hain Mere Seene Me

Na chalaao baan,
Vyang ke ai Vibhishan,
Taana na sah paaoon,

Kyun todi hai ye maala,
Tujhe ae Lanka-pati batlaaoon,
Mujhmein bhi hai tujhmein bhi hai,
Sab mein hai samjhaaoon,

Ae Lanka-pati Vibhishan, le dekh,

Main tujhko aaj dikhaoon ||

Shri Ram Janaki baithe hain mere seene mein,
Dekh lo mere dil ke nagine mein ||

Mujhko kirti na vaibhav na yash chaahiye,
Ram ke naam ka mujhko ras chaahiye,
Sukh mile aise amrit ko peene mein,

Shri Ram Janaki baithe hain mere seene mein |l

Anmol koi bhi cheez,
Mere kaam ki nahin,
Dikhti agar usme chhavi,

Siya Ram ki nahin ||

Ram rasiya hoon main, Ram sumiran karoon,
Siya Ram ka sada hi main chintan karoon,
Sachcha aanand hai aise jeene mein,

Shri Ram Janaki baithe hain mere seene mein

Faad seena hain, sab ko ye dikhla diya,

Bhakti mein masti hai, sabko batla diya,
Koi masti na, saagar ko meene mein,

Shri Ram Janaki baithe hain mere seene mein |l

Shri Ram Janaki baithe hain mere seene mein,
Dekh lo mere dil ke nagine mein ||

